
ANEKS II

OBRAZAC ZA PROVOĐENJE SKRAĆENE PROCJENE UTICAJA PROPISA

	Naziv aktivnosti

Naziv nacrta/prijedloga propisa
	Provođenje skraćenog postupka procjene uticaja propisa
Zakon o vodama Brčko distrikta Bosne i Hercegovine

	Datum
	1. 9. 2023. godine

	Obrađivač
	Odjeljenje za poljoprivredu, šumarstvo i vodoprivredu Vlade Brčko distrikta Bosne i Hercegovine

	I. Statutarni i zakonski osnov za donošenje propisa

	Potrebno navesti:

· Statutarne i zakonske nadležnosti za regulisanje pojedine materije i za donošenje propisa.

· Statutarno - pravni osnov za donošenje Zakona o vodama Brčko distrikta Bosne i Hercegovine sadržan je u članu 22. Statuta Brčko distrikta Bosne i Hercegovine («Službeni glasnik Brčko distrikta BiH», broj: 2/10 - prečišćeni tekst).
· Zakonski osnov za donošenje Zakona o vodama Brčko distrikta Bosne i Hercegovine sadržan je u članu 27. Zakona o javnoj upravi Brčko distrikta Bosne i Hercegovine («Službeni glasnik Brčko distrikta BiH», broj: 25/20 - prečišćeni tekst i 17/23).

· Usklađenost prema postojećem zakonodavstvu, uključujući i međunarodne sporazume.

      -    Zakon o vodama Brčko distrikta Bosne i Hercegovine je usklađen prema postojećem zakonodavstvu Brčko distrikta Bosne i Hercegovine. 
· Bilateralni ugovori/sporazumi

Ugovor između Vlade Republike Hrvatske i Vlade Bosne i Hercegovine o uređenju vodoprivrednih odnosa („Službeni glasnik BiH“, broj: 6/96 – Međunarodni ugovori); Ugovor između Vijeća ministara Bosne i Hercegovine i Vlade Republike Hrvatske o pravima i obavezama  korištenja voda iz javnih sistema za vodosnabdijevanje presječenim državnom granicom (Odluka o ratifikaciji ugovora, „Službeni glasnik BiH“, broj: 10/15).

· Međunarodne konvencije koje je ratifikovala Bosna i Hercegovina

Konvencija o saradnji na zaštiti i održivom korištenju rijeke Dunav („Službeni glasnik BiH“, broj: 65/05; Okvirni sporazum o slivu rijeke Save („Službeni glasnik BiH“, broj: 8/2003); UNECE Konvencija o zaštiti i korištenju prekograničnih vodotoka i međunarodnih jezera (Helsinki, 1992) (Službeni glasnik BiH“, broj: 8/09); Arhuvska konvencija/Konvencija o pristupu informacijama, učešću javnosti i pristupu pravdi („Službeni glasnik BiH“ , broj: 08/08 – Međunarodni ugovori).
· Od propisa kojima se reguliše sektor voda u Evropskoj uniji, direktive koje imaju neposredan uticaj na sektor voda su:

1. "Okvirna direktiva o vodama" - Direktiva 2000/60/EC o uspostavljanju okvira za djelovanje Zajednice u oblasti vodne politike; 

2. "Direktiva o otpadnim vodama" - Direktiva 91/271/EEC o pročišćavanju urbanih otpadnih voda; 

3. "Direktiva o pitkoj vodi" - Direktiva 98/83/EC o kvalitetu vode namijenjene ljudskoj upotrebi; 

4. "Direktiva o nitratima" - Direktiva 91/676/EEC o zaštiti voda od zagađenja uzrokovanog nitratima iz poljoprivrednih izvora; 

5. "Direktiva o podzemnim vodama" - Direktiva 2006/118/EC o zaštiti podzemnih voda od zagađenja i pogoršanja kvaliteta; 

6. "Direktiva o vodama za kupanje" - Direktiva 2006/7/EC o upravljanju kvalitetom vode za kupanje; 

7. "Direktiva o opasnim supstancama" - Direktiva 2006/11/EC o zagađenju izazvanom izvjesnim opasnim supstancama ispuštenim u akvatični okoliš Zajednice; 

8. "Direktiva o ribama" - Direktiva 2006/44/EC o kvaliteti slatkih voda koje trebaju zaštitu ili poboljšanje kako bi podržavale život riba; 

9. "Direktiva o poplavama" - Direktiva 2007/60/EC o procjeni i upravljanju rizicima od poplava; 

U toku izrade zakona, vodilo se računa o usklađenosti njegovih odredbi sa svakom od navedenih direktiva, a njegove su se odredbe najviše naslanjale na Okvirnu direktivu o vodama, dok će se usklađivanje sa ostalim direktivama provoditi kroz podzakonske akte. 

· Ako je potrebno, statutarni i zakonski osnov uključuje i usklađenost propisa prema obavezujućim pravnim principima, poput pravne bezbjednosti, srazmjernosti i jednakosti pred zakonom, kao i sa proceduralnim zahtjevima.

	II.  Usklađenost nacrta/prijedloga propisa sa strateškim dokumentima i programom rada Vlade Brčko distrikta Bosne i Hercegovine 

	Da li je Nacrt/prijedlog propisa u skladu sa strateškim dokumentima i programom rada Vlade Brčko distrikta Bosne i Hercegovine?

Odgovor: 

· Strategijom razvoja Brčko distrikta BiH za period 2021-2027. („Službeni glasnik Brčko

distrikta BiH“, broj: 11/21), u pregledu prioriteta i pripadajućih mjera strateškog cilja 3., u okviru pregleda mjera za prioritet 3.1. Unapređenje postojećeg stanja zaštite prirode, tla, vode i vazduha, navodi se „U okviru ove mjere potrebno je  unaprijediti  postojeći regulatorni okvir Brčko distrikta BiH u pogledu zaštite životne sredine/okoliša i prirode, što uključuje cijeli sistematski set unaprijeđenih zakona i pripadajućih podzakonskih akata, kao i aktivnosti i projekte koji su fokusirani na zaštitu prirode, tla, vode i vazduha ....“

· U Brčko distriktu Bosne i Hecegovine nisu doneseni planski dokumenti upravljanja

vodama (strategija upravljanja vodama, plan upravljanja vodama, program mjera i posebni planovi).

· Usvajanje Zakona nije predviđeno programom rada Vlade Brčko distrikta Bosne i 

Hercegovine za 2023. godinu. 

            Donošenje Zakona o vodama Brčko distrikta Bosne i Hercegovine proizilazi iz sljedećih

razloga: 

· Nalogom Supervizora za Brčko distrikt Bosne i Hercegovine od 4. 8. 2006. godine u
Brčko distriktu Bosne i Hercegovine primjenjuje se Zakon o vodama („Službeni glasnik Republike Srpske“, broj: 10/98), koji nije usklađen sa institucionalnim ustrojem sektora voda u Brčko distriktu Bosne i Hercegovine, nije usklađen sa propisima koji regulišu sektor voda u Evropskoj uniji i stavljen je van snage na području entiteta Republika Srpska. 

· Kada je u pitanju sektor upravljanja vodama, Bosna i Hercegovina je pristupila velikom

broju međunarodnih sporazuma koji imaju direktne ili indirektne implikacije na sektor voda. U procesu stabilizacije i pridruživanja, jedan od najvažnijih uslova koji se ispostavlja pred svaku od država jeste prilagođavanje i usklađivanje domaćeg zakonodavstva sa pravnom stečevinom Evropske unije. Kada je u pitanju Brčko distrikt Bosne i Hercegovine, konstatuje se da još uvijek nije donesen zakon kojim bi se regulisao sektor voda u skladu sa principima utvrđenim u evropskim dokumentima. 

· U maju 2019. godine od strane USAID Bosne i Hercegovine izvršena ja analiza 

pravnog okvira i date su preporuke za otklanjanje prepreka za investiranje u sektor energije Brčko distrikta Bosne i Hercegovine kojom je, između ostalog, analiziran i pravni okvir za upravljanje vodama u Brčko distriktu Bosne i Hercegovine. Navedenim dokumentom je analiziran Zakon o vodama („Službeni glasnik Repubike Srpske“, broj: 10/98), koji se primjenjuje u Brčko distriktu Bosne i Hercegovine, te su u zaključku navedeni nedostaci i data je preporuka da se u što kraćem roku izvrši potpuno noveliranje cjelokupnog pravnog okvira upravljanja vodama u Brčko distriktu Bosne i Hercegovine uz donošenje novog Zakona o vodama i potrebnih podzakonskih propisa s ciljem transpozicije propisa Evropske unije u pravni okvir Brčko distrikta Bosne i Hercegovine, te transparentno i cjelovito uredi oblast upravljanja vodama.

· Na inicijativu Ministarstva vanjske trgovine i ekonomskih odnosa Bosne i

Hercegovine, Vlada Brčko distrikta Bosne i Hercegovine je imenovala radnu grupu za analizu sektora relevantnih za izdavanje dozvola za izgradnju energetskih objekata u Brčko distriktu Bosne i Hercegovine. Radna grupa je izvršila analizu svih propisa iz oblasti relevantnih za izgradnju energetske infrastrukture, a među kojima je i oblast upravljanja vodama. Radi otklanjanja nedostataka u propisima koji uređuju postupak izgradnje energetske infrastrukture u Brčko distriktu Bosne i Hercegovine, a kako bi se stvorio povoljan ambijent za investitore, potrebno je pristupiti donošenju novog Zakona o vodama na području Brčko distrikta Bosne i Hercegovine. 



	Da li je Nacrt/prijedlog propisa povezan sa drugim važećim propisima ili ima efekta na druge važeće propise? Ako DA, navedite koje:

Nacrt/prijedlog propisa je povezan sa važećim propisima i to:
· Zakon o javnoj imovini u Brčko distriktu Bosne i Hercegovine (“Službeni glasnik Brčko distrikta BiH“, broj: 26/21 i 36/22);
· Zakon o vlasništvu i drugim stvarnim pravima Brčko distrikta Bosne i Hercegovine (“Službeni glasnik Brčko distrikta BiH“, broj: 11/01, 8/03, 40/04, 19/07, 26/21 i 44/22);
· Zakon o prostornom planiranju i građenju (“Službeni glasnik Brčko distrikta BiH”, broj: 29/08, 18/17, 48/18, 54/18, 10/20, 29/20 i 40/20);
· Zakon o zaštiti životne sredine (“Službeni glasnik Brčko distrikta BiH”, broj: 24/04, 1/05, 19/07 i 9/09);
· Zakon o premjeru i katastru nepokretnosti u Brčko distriktu Bosne i Hercegovine ("Službeni glasnik Brčko distrikta BiH", broj: 2/12, 31/13, 37/15, 48/18 i 19/23);

· Zakon o registru zemljišta i prava na zemljištima Brčko distrikta Bosne i Hercegovine ("Službeni glasnik Brčko distrikta BiH", broj: 11/01, 1/03, 14/03, 19/07 i 2/08);
· Zakon o eksproprijaciji nekretnina u Brčko distriktu Bosne i Hercegovine (“Službeni glasnik Brčko distrikta BiH“, broj: 18/18 – prečišćeni tekst i 30/20);
·  Zakon o koncesijama Brčko distrikta Bosne i Hercegovine (“Službeni glasnik Brčko distrikta BiH”, broj: 41/06, 19/07 i 2/08);

· Zakon o zaštiti i spašavanju ljudi i materijalnih dobara od prirodnih i drugih nesreća u Brčko distriktu Bosne  i Hercegovine  (“Službeni glasnik Brčko distrikta BiH”, broj: 29/16 i 33/16);

· Zakon o prekršajima Brčko distrikta BiH (“Službeni glasnik Brčko distrikta BiH”, broj: 24/07, 6/12, 11/12, 29/16 i 6/22);

· Krivični zakon Brčko distrikta Bosne i Hercegovine (“Službeni glasnik Brčko distrikta BiH”, 

broj: 19/20 – pečišćeni tekst);

· Zakon o inspekcijama Brčko distrikta Bosne i Hercegovine (“Službeni glasnik Brčko distrikta BiH”, broj: 24/08, 25/08, 20/13, 16/18, 8/19, 11/20, 24/20 i 40/20);

· Zakon o upravnom postupku Brčko distrikta Bosne i Hercegovine (“Službeni glasnik Brčko distrikta BiH”, broj: 48/11 – pečišćeni tekst, 21/18 i 23/19);

· Zakon o administrativnim taksama (“Službeni glasnk Brčko distrikta BiH”, broj: 21/05, 19/07,

 2/08, 17/09, 8/13 i 11/20).

       -   Što se tiče efekata na postojeći pravni okvir, vodilo se računa o usklađenosti sa Statutom te o komplementarnosti i supsidijarnosti primjene propisa. 

       -  Stupanjem na snagu Zakona o vodama Brčko distrikta Bosne i Hercegovine prestaje se primjenjivati Zakon o vodama („Službeni glasnik Republike Srpske“, broj: 10/98), koji se primjenjuje u Brčko distriktu Bosne i Hercegovine Nalogom Supervizora za Brčko distrikt Bosne i Hercegovine od 4. 8. 2006. godine, a stavlja se van snage Zakon o zaštiti voda („Službeni glasnik Brčko distrikta Bosne i Hercegovine”, broj: 25/04, 1/05 i 19/07). 

	III. Ocjena trenutnog stanja i ciljevi koji se žele postići nacrtom/prijedlogom propisa

	· Koji je osnovni problem?
         Pravni okvir koji uređuje oblast upravljanja vodama u Brčko distriktu Bosne i Hercegovine čine dva zakona:

         -  Zakon o zaštiti voda („Službeni glasnik Brčko distrikta BiH“, broj: 25/04, 1/05 i 19/07), koji se u praksi ne primjenjuje, ali isti formalno-pravno nikada nije stavljen van snage.
         - Zakon o vodama („Službeni glasnik Republike Srpske“, broj: 10/98), koji je Nalogom Supervizora za Brčko distrikt BiH od 4. 8. 2006. godine preuzet kao Zakon o vodama Brčko distikta BiH i isti ostaje na snazi sve dok ne bude izmjenjen ili ukinut od strane Skupštine Brčko distrikta BiH. 
        Znači, trenutno stanje je takvo da se na području Brčko distrikta Bosne i Hercegovine još uvijek primjenjuje Zakon o vodama („Službeni glasnik Repubike Srpske“, broj:10/98) koji nije usklađen sa institucionalnim ustrojem sektora voda u Brčko distriktu Bosne i Hercegovine, nije usklađen sa propisima kojim se reguliše sektor voda u Evropskoj uniji, niti je harmonizovan sa entitetskim zakonima iz ove oblasti.
Nedostaci važećeg propisa:

- Institucionalan i organizacioni ustroj sektora voda (ministarstvo, Direkcija za vode Republike) propisan u entitetu Republika Sprska po Zakonu o vodama (“Službeni glasnik Republike Srpske”, broj: 10/98) je neadekvatan i neprimjenjiv za sektor voda u Brčko distriktu Bosne i Hercegovine. 

- Neprecizno definisani vodni objekti u pogledu podjele vodnih objekata s obzirom na namjenu, vlasništva nad vodnim objektima, izgradnje, sanacije, upravljanja i održavanja vodnih objekata.

- Nije jasno propisano za koje aktivnosti postoji obaveza pribavljanja vodoprivrednih akata, nije precizno i transparentno utvrđen postupak izdavanja vodoprivrednih akata, nije propisana obaveza obavještavanja zainteresovanih strana i javnosti objavljivanjem i dostupnosti na stranicama nadležnog organa, niti je propisan podzakonski akt kojim se uređuje postupak izdavanja vodoprivrednih akata.

-  Nedefinisan pojam vodnog dobra, javnog vodnog dobra, preduzimanje radnji na vodnom dobru.
- Neprecizno definisani planski dokumenti upravljanja vodama, vodoprivredna osnova i plan upravljanja, te nije propisana obaveza aktivnog učešća javnosti u postupku pripreme i donošenja planske dokumentacije, konsultovanje javnosti, organizovanje okruglih stolova, dostavljanje pisanih primjedbi, prijedloga i sugestija i sl.

- Propisani način zaštite od štetnog djelovanja voda nije prihvatljiv za sektor voda na području Brčko distrikta Bosne i Hercegovine u pogledu da ministarstvo godišnje donosi generalni plan odbrane od poplava za vodotoke na kojima postoje objekti za zaštitu od štetnog dejstva voda, a za područja koja nisu obuhvaćena navedenim planom, a mogu biti ugrožena od poplava, mjere i radove na zaštiti od poplava propisuje skupština opštine, odnosno grada, koje odobrava ministarstvo.
- Propisana organizacija upravljanja vodama i način finansiranja vodoprivredne djelatnosti je neprimjenjiv za sektor voda u Brčko distiktu Bosne I Hercegovine u pogledu toga da poslove planiranja, razvoja, održavanja, zaštite voda, izgradnje i rekonstrukcije vodoprivrednih objekata, odbranu od poplava, studijsko istražne radove i dr. Direkcija za vode Republike povjerava preduzećima koja su registrovana za tu djelatnost (u daljem tekstu: Zavod za vodoprivredu i vodoprivredna preduzeća), kao i u pgledu da opšta vodoprivredna naknadana predtsavlja zajednički prihod Republike, Ministarstva za poslove vodoprivrede i opštine, odnosno grada u procentima utvrđenim zakonom.

- Neprecizno propisane zabrane, ograničenje prava vlasništva, odnosno prava korištenja zemljišta na vodnom dobru i pribalnom zemljištu, a odnosi se na aktivnosti i zahvate u prostoru koji mogu ugroziti stabilnost vodnog i priobalnog zemljišta, umanjiti stepen zaštite od štetnog djelovanja voda, spriječiti normalan protok vode i sl.

- Kaznene odredbe izražene u dinarima.

· Zašto postojeće stanje nije zadovoljavajuće?

         - Na području Brčko distrikta Bosne i Hercegovine primjenjuje se Zakon o vodama („Službeni glasnik Republike Srpske“, broj: 10/98) koji nije usklađen sa institucionalnim ustrojem sektora voda u Brčko distriktu Bosne i Hercegovine, nije usklađen sa propisima kojim se reguliše sektor voda u Evropskoj uniji, niti je harmonizovan sa entitetskim zakonima iz ove oblasti.

        - Zakon o vodama („Službeni glasnik Republike Srpske“, broj: 10/98) primjenjuje se samo u Brčko distriktu Bosne i Hercegovine, s obzirom na to da je u junu 2006. godine u Republici Srpskoj usvojen novi Zakona o vodama  (”Službeni glasnik Republike Srpske”, broj: 50/06, 92/09, 121/12 i 74/17).
         - U maju 2019. godine od strane USAID Bosne i Hercegovine izvršena ja analiza pravnog okvira i date su preporuke za otklanjanje prepreka za investiranje u sektor energije Brčko distrikta Bosne i Hercegovine kojom je, između ostalog, analiziran i pravni okvir za upravljanje vodama u Brčko distriktu Bosne i Hercegovine. Navedenim dokumentom je analiziran Zakon o vodama („Službeni glasnik Repubike Srpske“, broj: 10/98), koji se primjenjuje u Brčko distriktu Bosne i Hercegovine, te su u zaključku navedeni nedostaci i data je preporuka da se u što kraćem roku izvrši potpuno noveliranje cjelokupnog pravnog okvira upravljanja vodama u Brčko distriktu Bosne i Hercegovine uz donošenje novog Zakona o vodama i potrebnih podzakonskih propisa s ciljem transpozicije propisa Evropske unije u pravni okvir Brčko distrikta Bosne i Hercegovine, te transparentno i cjelovito uredi oblast upravljanja vodama.

        - Potrebno je propise u oblasti upravljanja vodama u Brčko distriktu Bosne i Hercegovine  uskladiti sa pravnom stečevinom Evroske unije i uspostaviti institucionalni okvir za provođenje zakona usklađenog sa zahtjevima Evropske unije.


	· Koji cilj se želi postići? 
Odgovor: 
      -  Potpuno noveliranje cjelokupnog pravnog okvira uprvaljanja vodama u Brčko distriktu Bosne i Hercegovine donošenjem novog Zakona o vodama Brčko distrikta Bosne i Hercegovine i podzakonskih propisa s ciljem transpozicije propisa Evropske unije u pravni okvir Brčko distrikta Bosne i Hercegovine.

      -  Uspostava institucionalnog okvira za provođenje zakona usklađenog sa zahtjevima Evropske unije.
       - Nacrtom Zakona o vodama Brčko distrikta Bosne i Hercegovine usklađena je pravna regulativa u oblasti voda na području Brčko distrikta Bosne i Hercegovine sa pravnom regulativom Evropske unije prvenstveno u odnosu na donošenje planskih dokumenata upravljanja vodama, izgradnju i upravljanje vodnim objektima, korištenje voda, zaštitu voda od zagađivanja, uređenje vodotoka i zaštitu od štetnog djelovanja voda, izdavanje vodnih akata te su u najvećoj mjeri uvažena pozitivna iskustva i praksa u entitetima Bosne i Hercegovine i susjednim državama.
        Provođenjem Zakona o vodama Brčko distrikta Bosne i Hercegovine omogućava se:

         - uspostava novog pravnog okvira za vodno zakonodavstvo na području Brčko distrikta 

           Bosne i Hercegovine;

         - usklađenost sa zakonodavstvom Evropske unije u oblasti voda;

         - harmonizacija sa entitetskim zakonima iz ove oblasti na području Federacije Bosne i 

           Hercegovine i Republike Srpske;

         - uspostava odgovarajućeg institucionalnog okvira za provođenje zakona usklađenog sa 

           zahtjevima Evropske unije;

         - uspostava mehanizama finansiranja u oblasti voda na području Brčko distrikta Bosne i 

           Hercegovine.
          - Zakon je podijeljen u tri dijela: Dio prvi sadrži Opšti dio, Dio drugi je Glavni dio i Dio treći su Prelazne i završne odredbe.

             Dio drugi sadrži 16 poglavlja: 

Poglavlje I. - Integrisano upravljanje vodama, Poglavlje II. – Vode, vodno zemljište, vodno dobro i javno vodno dobro, Poglavlje III. – Vodni objekti,  Poglavlje IV. – Vodna područja i kategorizacija voda, Poglavlje V. – Planski dokumenti upravljanja vodama, Poglavlje VI. – Korištenje voda, Poglavlje VII. – Uređenje vodotoka i zaštita od štetnog djelovanja voda, Poglavlje VIII. – Zaštita voda od zagađivanja, Poglavlje IX. - Vodni akti, Poglavlje X. - Koncesije, Poglavlje XI. – Vodna dokumentacija, Poglavlje XII. – Vodni informacioni sistem, Poglavlje XIII. - Zabrane, ograničenje prava vlasništva, odnosno prava korištenja zemljišta, Poglavlje XIV. Ogranizacija i finansiranje upravljanja vodama, – Poglavlje XV. Upravni i inspekcijski nadzor i  Poglavlje XVI. – Prekršajne odredbe.

            U prvom dijelu zakona su osnovne odredbe u kojima se utvrđuje predmet zakona i definišu pojmovi koji se koriste u zakonu. 

            U drugom dijelu se uređuju pitanja vezana za integrisano upravljanje vodama, uključujući ciljeve i načela integrisanog upravljanja vodama, uređuju se pitanja voda, vodnog zemljišta, vodnog dobra, javnog vodnog dobra, vodnih objekata, vodnih područja i kategorizacije voda, planskih dokumenta upravljanja vodama, korištenja voda, uređenja vodotoka i zaštite od štetnog djelovanja voda, zaštite voda od zagađivanja, vodnih akata, koncesija, vodne dokumentacije, vodnog informacionog sistema, ograničenja prava vlasništva, odnosno prava korištenja zemljišta, ogranizacije i finansiranja upravljanja vodama, upravnog i inspekcijskog nadzora, te prekršajne odredbe.

           Treći dio sadrži prelazne i završne odredbe. 

· U kojoj mjeri se očekuje da će nacrt/prijedlog propisa riješiti definisani problem i u kom periodu?
     Odgovor: 
-  Predlagač propisa očekuje da će  se u narednom periodu, nakon stupanja na snagu i početka primjene ovog Zakona kao i donošenjem podzakonskih akata, riješiti definisani problemi i ostvariti naprijed navedeni ciljevi u rokovima utvrđenim u prelaznim i završnim odredbama zakona (donošenje podzakonskih akata najkasnije u roku od 12 mjeseci od dana stupanja na snagu zakona; usvajanje strategije u roku od 36 mjeseci od dana stupanja na snagu zakona; donošenje plana upravljanja vodama u roku od 12 mjeseci od dana usvajanja strategije; predlaganje oganizacionog plana Odjeljenja za poljoprivredu, šumarstvo i vodoprivredu u roku od šest mjeseci  od dana stupanja na snagu zakona).


	· Navedite sve subjekte (institucije Brčko distrikta Bosne i Hercegovine, organe javne uprave, upravne organizacije, organizacije civilnog društva, itd.) koji će direktno primjenjivati i na koje se direktno odnosi Nacrt/prijedlog propisa.

· Odjeljenja Vlade Brčko distrikta BiH;
· Kancelarija za upravljanje javnom imovinom Brčko distrikta BiH;
· Inspektorat Brčko distrikta BiH;
· Direkcija za finansije Brčko distrikta BiH;
· Pravosudni organi;
· Javna preduzeća;
· Pravna i fizička lica.

	· Da li su i na koji način organu vlasti ostavljena široka diskreciona ovlaštenja da provedivim aktima uredi pitanja npr. procedure, rokovi, izuzeci?

· Da li će i na koji način Nacrt/prijedlog propisa eliminisati ovaj koruptivni rizik? 

Odgovor:

            Organu vlasti nisu ostavljena široka diskreciona ovlaštenja da podzakonskim aktima urede određena pitanja, s obzirom da su zakonom propisani normativni okviri za uređenje same procedure, pa stoga ne postoji koruptivni rizik.

	· Da li važeći propis sadrži neke od rizika korupcije, kao što su: nejasno i dvosmisleno formulisane odredbe, dvosmislene, nejasne i neuobičajene riječi koje nisu definisane, različite riječi za iste pojmove, neadekvatno referisanje na odredbe relevantnih propisa, pravne praznine, sukob propisa, neusklađenost sa međunarodnim standardima i domaćom legislativom, preklapanje nadležnosti i slično? 

Odgovor:
· Važećim propisom nije jasno propisano za koje aktivnosti postoji obaveza pribavljanja
 vodoprivrednih akata, nije precizno i transparentno utvrđen postupak izdavanja vodoprivrednih akata, nije propisana obaveza obavještavanja zainteresovanih strana i javnosti objavljivanjem i dostupnosti na stranicama nadležnog organa, niti je propisan podzakonski akt kojim se uređuje postupak izdavanja vodoprivrednih akata, što ostavlja veliki prostor za diskrecionu ocjenu nadležnog službenika da li je ili nije potreban vodoprivredni akt, te koji je postupak ishođenja akta, što negativno utiče na izvjesnost i transparentnost postupka.
Također, važeći propis nije usklađen sa međunarodnim standardima i propisima Evropske unije.
· Da li će i na koji način Nacrt/prijedlog propisa eliminisati ove koruptivne rizike?

Odgovor:

· Nacrt Zakon o vodama Brčko distrikta Bosne i Hercegovine ne sadrži navedene rizike 

korupcije.


	IV.  Proces konsultacija

	· Navedite sve subjekte sa kojima ste se konsultovali i način na koji ste vršili konsultacije (javna rasprava, pisani komentari, itd.)
Odgovor: 

· Konsultacije su vršene pisanim putem s nadležnim organima i institucijama Brčko distrikta 

Bosne i Hercegovine, javnim preduzećima, Udruženjem poslodavaca i Privrednom komorom, na način da je ANEKS II – obrazac za provođenje skraćene procjene uticaja propisa za Zakon o vodama Brčko distrikta Bosne i Hercegvoine, popunjen u potrebnim tačkama, dostavljen:
Kabinetu gradonačelnika, Zamjeniku gradonačelnika, Zakonodavnoj kancelariji - Odsjek za zakonodavne aktivnosti, Sekretarijatu Vlade - Sektoru za kooridnaciju politika i pravne poslove, Inspektoratu Brčko distikta BiH, Glavnom koordinatoru Vlade Brčko distrikta BiH, svim odjeljenjima Vlade Brčko distikta BiH, Kancelariji za upravljanje javnom imovinom, Skupštini Brčko distrikta BiH, Pravobranilaštvu Brčko distrikta BiH, Osnovnom sudu Brčko distrikta BiH, Apelacionom sudu Brčko distrikta BiH, Tužilaštvu Brčko distrikta BiH, Pravosudnoj komisiji Brčko distrikta BiH, Direkciji za finansije Brčko distrikta BiH, Policiji Brčko distrikta BiH, Kancelariji za pravnu pomoć Brčko distrikta BiH, Kancelariji za reviziju javne uprave i institucija Brčko distrikta BiH, Kancelariji za prevenciju korupcije i koordinaciju aktivnosti na suzbijanju korupcije u Brčko distriktu BiH, Privrednoj komori Brčko distrikta BiH, Ekonomsko – socijalnom vijeću Brčko distrikta BiH, Udruženju poslodavaca Brčko distrikta BiH, JP „Komunalno Brčko“ d. o. o. Brčko distrikt BiH, JP „Luka Brčko“ d. o. o. Brčko distrikt BiH i JP „Putevi Brčko“ d. o. o. Brčko distrikt BiH.
· Koji su rezultati konsultacija i da li su uticali na sadržaj novog propisa?
Odgovor:
- Pisane konsultacije sa Zakonodavnom kancelarijom, broj predmeta: 02-000136/23, broj akta: 01.5-1166AP-004/23 od 15. 8. 2023. godine, koje su rezultirale da se predložene primjedbe i sugestije implementiraju u ovaj Aneks II Odluke.

	V.  Alternativna rješenja – identifikacija opcija

	· Navedite opcije koje ste razmatrali, a kojima se može riješiti definisani problem i ostvariti cilj. Kratko opišite rezultate analize svake od tih opcija.
Odgovor:

- Nalogom Supervizora za Brčko distrikt Bosne i Hercegovine od 4. 8. 2006. godine, Zakon
o vodama („Službeni glasnik Republike Srpske“, broj: 10/98) je preuzet kao Zakon o vodama Brčko distikta Bosne i Hercegovine i isti ostaje na snazi sve dok ne bude izmjenjen ili ukinut od strane Skupštine Brčko distrikta Bosne i Hercegovine. 
Imajući u vidu da je izabrana opcija za ostvarivanje postavljenih ciljeva donošenje novog zakona te da je intencija obrađivača zakona usklađivanje zakonodavstva sa acquis-jem, u skladu sa članom 11. stav (4) Odluke o postupku i metodologiji procjene uticaja prilikom izrade propisa („Službeni glasnik Brčko distrikta BiH“, broj: 13/18), prilikom usklađivanja zakonodavstva sa acquis-jem razmatraju se dva moguća rješenja: 

· djelimično usklađivanje

· potpuno usklađivanje

Nacrt Zakona o vodama Brčko distikta Bosne i Hercegovine je djelimično usklađen sa acquis-jem.
U toku izrade zakona, vodilo se računa o usklađenosti njegovih odredbi sa svakom od devet navedenih direktiva u tački I. ovog Aneksa II, a njegove su se odredbe najviše naslanjale na Okvirnu direktivu o vodama, dok će se usklađivanje sa ostalim direktivama provoditi kroz podzakonske akte. 



	· Objasnite zašto je izabrana opcija najpovoljnija za rješenje problema.
Odgovor:
· Predlagač zakona se opredijelio za donošenje novog zakona iz razloga što smatra da je 
donošenje novog zakona jedina moguća opcija za rješavanje problema i ostvarivanje ciljeva navedenih u tački III. ovog Aneksa II, a ujedno je i namjera usklađivanje zakonodavstva sa acquis-jem.


	VI.  Uticaj odabranog rješenja problema na privredu, društvo i životnu sredinu

	· Da li nacrt/prijedlog propisa utiče na poslovno okruženje?
Odgovor:

- Neće uticati na poslovno okruženje.

· Da li kreira dodatna administrativna opterećenja?
Odgovor:

- Neće kreirati dodatna administrativna opterećenja.

· Da li utiče na rad malih i srednjih preduzeća i zanatlija?
Odgovor:

- Hoće uticati na rad malih i srednjih preduzeća i privrednika.

· Da li će imati uticaja na funkcionisanje tržišta i konkurenciju?

Odgovor:
- Neće imati uticaja na funkcionisanje tržišta i konkurenciju.



	· Koji su finansijski efekti nacrta/prijedloga propisa?

Odgovor:
- Primjena Zakona o vodama Brčko distrikta Bosne i Hercegvoine imaće finansijske efekte u
pogledu budžetskih rashoda i priliva javnih sredstva.

· Da li utiče na operativne troškove i obavljanje poslovanja?

Odgovor: 
- Da, finansijska sredstva potrebna za implementaciju Zakona o vodama Brčko distrikta Bosne i Hercegovine odnose se za sljedeće namjene:

· reorganizacija Odjeljenju za poljoprivredu, šumarstvo i vodoprivredu s ciljem jačanja

kapciteta potrebnih za provođenje poslova u nadležnosti Odjeljenja, odnosno implementaciju zakona;   

· izrada strategije upravljanja vodama, plana upravljanja vodama i drugih planova; 

· izrada preliminarne procjene rizika od poplava, plana upravljanja rizicima od poplava, 

karte opasnosti od poplava i karte rizika od poplava; 

· utvrđivanje granica vodnog dobra; 

· uspostavljanje i vođenje vodnog informacionog sistema;

· izrada plana zaštite voda od zagađivanja i izrada katastra zaštite voda.
· Da li utiče na priliv javnih sredstava?

Odgovor: 

· Da. Usvajanjem i provođenjem zakona očekuju se prihodi od naplaćenih naknada i prihodi
po osnovu ograničenog prava korištenja javnog vodnog dobra, kao i na ime novčanih kazni propisanih za pravna lica, preduzetnike i fizička lica.  

Napomena: U vezi zaprimljenog obrasca ANEKS II za provođenje skraćenog postupka procjene
uticaja za izradu Zakona o vodama Brčko distrikta Bosne i Hercegovine, Direkcija za finansije Brčko distrikta BiH dostavila je procjenu fiskalnog uticaja, akt broj: 02-04.1-1065/23 od 23. 8. 2023. godine, u kojem je navedeno “mišljenja smo da smjernice za izradu ovog Zakona, mogu ići u dalju propisanu proceduru, s tima da ćemo se o budžetskim implikacijama očitovati po dobijanju prijedloga Zakona, sukladno Uputstvu o načinu i postupku izrade budžetskih analiza na nacrte zakona i prijedloge odluka („Službeni glasnik Brčko distrikta BiH“, broj. 33/07).“

	·  Da li nacrt/prijedlog propisa utiče na mogućnost zapošljavanja i tržište rada?
       Odgovor: 
· Neće uticati na mogućnost zapošljavanja i tržište rada.


	· Da li nacrt/prijedlog propisa tretira i pitanje ravnopravnosti polova?

Odgovor:

· Ne tretira pitanje ravnopravnosti polova.
· Dali je obezbijeđena socijalna uključenost i zaštita posebnih grupa? 

Odgovor:

· Ne utiče na socijalnu uključenost i zaštitu posebnih grupa.
· Da li je povlašten položaj i/ili pogodnost određene grupe ili pojedinaca opravdan i obrazložen?

Odgovor:

· Ne daje povlašten položaj određene grupe ili pojedinca.
· Da li se daje mogućnost pristupa zdravstvenoj i socijalnoj zaštiti i obrazovanju?
                Odgovor: 
    -    Nije u vezi sa pristupom zdravstvenoj  i socijlnoj zaštiti i obrazovanju. 

	· Da li će nacrt/prijedlog propisa imati uticaj na životnu sredinu?
a) DA                                                 b) NE
Odgovor: 
· Zakon će imati pozitivan uticaj na životnu sredinu/okoliš.

	VII.  sprovođenje propisa

	· Da li nacrt/prijedlog propisa precizira ko je odgovoran za njegovu primjenu i na koji način? 

Odgovor:
- Da.

· Ko vrši nadzor?

Odgovor: 
- Upravni nadzor nad provođenjem ovog zakona vrši Odjeljenje za poljoprivredu, šumarstvo i vodoprivredu, a inspekcijski nadzor nad primjenom i izvršenjem ovog zakona obavlja vodoprivredni inspektor.

	· Da li je nacrt/prijedlog propisa usaglašen sa drugim relevantnim propisima?

Odgovor: 
- Da.

	· Da li je prelazni period sa postojećeg rješenja na novi nacrt/prijedlog propisa jasno definisan?

Odgovor: 
- Da. Svi slučajevi, odnosno postupci koji do dana stupanja na snagu ovog zakona nisu pravosnažno okončani, završit će se po odredbama propisa koji je bio na snazi prije stupanja na snagu ovog zakona. 

Do donošenja podzakonskih akata propisanih ovim zakonom primjenjuju se podzakonski akti koji su na teritoriji Distrikta bili na snazi do stupanja ovog zakona na snagu, ukoliko nisu u suprotnosti s odredbama ovog zakona.


	· Da li su jasno utvrđeni adekvatni rokovi za donošenje provedivih akata?

Odgovor: 
- Da.  Podzakonski akti predviđeni ovim zakonom, donijeće se najkasnije u roku od 12 mjeseci od
  dana stupanja na snagu ovog zakona.

  U roku od 36 mjeseci od dana stupanja na snagu ovog zakona će se usvojiti strategija upravljanja

  vodama.

  Vlada je dužna, u roku od 12 mjeseci od dana usvajanja strategije, donijeti plan upravljanja 
  vodama.

  Vlada je dužna, u roku od 12 mjeseci od dana stupanja na snagu ovog zakona, donijeti opšti plan
  odbrane od poplava.

